
Almenn stefna FB og markmið  
Fjölbrautaskólinn í Breiðholti (FB) starfar samkvæmt lögum um framhaldsskóla nr. 92/2008 

en í 40. gr. VIII. kafla er kveðið á um hvernig mati og eftirliti með gæðum skuli háttað í 

framhaldsskólum á Íslandi. 

Sýn Fjölbrautaskólans í Breiðholti er að efla einstaklinga til þess að skapa framtíðina og með 

þá sýn að leiðarljósi eru gildi FB; virðing, fjölbreytni og sköpunarkraftur. Meginhlutverk FB er 

að mennta nemendur til lokaprófs af bók-, list- og verknámsbrautum framhaldsskóla. Deildir 

og svið skólans setja sér markmið til þriggja ára með hliðsjón af sýn, hlutverki og 

stefnumiðum skólans. Markmiðin á að endurskoða árlega. 

Til þess að vinna að gildum og markmiðum skólans hefur FB eftirfarandi stefnumið að 

leiðarljósi:   

• Sérhver nemandi á að ná árangri í námi sínu.  

• Við hlúum að athafnagleði, samvinnu og ábyrgum lífsmáta nemenda og starfsfólks. 

• Við vinnum af heilindum, með fagmennsku, gagnsæi og ráðdeild að leiðarljósi. 

• Við ræktum tengsl við samfélagið, hérlendis og á heimsvísu. 

Starfsfólk FB 
Við Fjölbrautaskólann í Breiðholti starfa 127 manns. Í kennslu og kennslutengdum störfum 

(námsráðgjöf, námsaðstoð, bókasafna- og upplýsingatækni) eru 102 starfsmenn, en 21 

starfsmenn sinna öðrum störfum í skólanum (skrifstofa, bókhald, matreiðsla, þrif ganga- og 

húsvarsla). Yfirstjórn skólans annast skólameistari, aðstoðarskólameistari, fjármálastjóri og 

áfangastjóri. Kynjahlutfallið eru 2 konur og 2 karlar. Sviðstjórar eru fjórir, þrjár konur og einn 

karl. Fagstjórar eru 3 talsins, 2 konur og einn karl.  Að auki eru sérstakir verkefnastjórar sem 

sinna ákveðnum verkefnum (gæðastjóri, heilsuefling, kynningarstjóri, kvöldskóli, sumarskóli, 

forvarnafulltrúar og félagsmálafulltrúar). Fjögurra manna gæðaráð er starfrækt og í því sitja 

ásamt gæðastjóra, aðstoðarskólameistari og 2 fulltrúar kennara og starfsfólks.  

Eitt af markmiðum FB hefur verið að auka svarhlutfall í könnuninni Stofnun ársins. Í ár 
náðum við markmiði okkar, þar sem svarhlutfallið var 71% og þar með marktækt.  
Í stefnu ríkisaðila til þriggja ár er eitt af markmiðum skólans að auka starfsánægju 
starfsmanna og þau gögn sem eru lögð til grundvallar er könnunin Stofnun ársins. Í viðmiði í 
stefnunni fyrir 2020 hefur skólinn sett sér það markmið að annars vegar verði einkunn fyrir 
starfsanda ekki undir (4,3) en einkunnin var 4,45. Hinsvegar að heildareinkunn fari ekki undir 
(4,0) en einkunnin var 4,16. 

Tafla 1. Helstu niðurstöður - Þættir og breytingar frá mælingu síðasta árs 

 

 Tölur í sviga sýna mun á meðaltali stofnunar nú frá meðaltali mælingar síðasta árs. 

FB er yfir meðaltali annarra framhaldsskóla í 5 af 10 lykilþáttum, undir meðaltali í 4 og á meðaltali í 1 

lykilþætti, en FB var undir meðaltali í öllum lykilþáttum í síðustu könnun og hækkum á öllum helstu 

matsþáttum milli ára. Niðurstöður úr könnuninni munu verða notaðar í næsta stefnuskjal. Allar 

ráðningar millistjórnenda og verkefnastjóra hafa verið framlengdar um eitt ár. 

Tafla 2. Helstu niðurstöður – Samanburður þátta við allar stofnanir og stofnanir í sama flokki. 

 

Annað sem rétt er að nefna varðandi starfsfólk skólans er að hafin er innleiðing á 

samskiptasáttmála meðal starfsfólks. Sáttmáli þessi hefur verið kynntur á kennara og 

starfsmannafundum. Nánar verður fjallað um þennan sáttmála og vinnu með hann í næstu 

sjálfsmatsskýrslu. 

Innra mat skólans 
Fjölbrautaskólinn í Breiðholti hefur á undanförnum árum skoðað ýmsar leiðir í mati á skólastarfi. 

Markmið og stefnumið skólans eru innra matinu til grundvallar og stöðugir þættir í matinu eru 

kannanir og umræða um þróun árangursmælikvarða.  Í fyrsta lagi er innra matið byggt á almennri 

viðhorfskönnun nemenda til skólans, í öðru lagi á kennslumati allra áfanga skólans og í þriðja lagi  

niðurstöðum skólafunda sem og ýmissar tölfræði úr skólastarfinu.  

Umsjón með innra mati FB er í höndum yfirstjórnar skólans og gæðaráðs. Á þessu skólaári var 

gæðastjóri í 40% starfshlutfalli. Gæðaráð fundaði reglulega bæði á haustönn og vorönn. Á þeim 

fundum var unnið að stefnumótun í gæðamálum og farið yfir helstu atriði í skólastarfinu hverju sinni.  

Í gæðaráði sitja: 

Elvar Jónsson aðstoðarskólameistari, Ólöf Helga Þór gæðastjóri, Þórunn Elfa Bjarkadóttir kennari og 
Bylgja Birgisdóttir er ritari ráðsins. 

 

Gæðastjórnun helstu verkefni  
Gæðaráð ákvað á fundi 14. nóvember 2019 að fresta fyrirhugaðri innleiðingu á ISO staðlinum, sem er 

sérsniðin fyrir skóla (ISO21001). Meginástæða þess að á starfsárinu hefur verið unnið að innleiðingu á 

jafnlaunastaðli og persónuverndarstefnu (Innri persónuvendarstefnu, persónuverndaryfirlýsingu og 

öryggisstefnu).  

Þrátt fyrir að innleiðingu á ISO staðlinum hafi verið frestað er vert að geta þess að unnið hefur verið 

eftir nýjum verklagsreglum við móttöku á nýjum starfsmönnum og ýmsar nýjar verklagsreglur 

virkjaðar vegna innri persónuverndarstefnu hjá nemendaþjónustusviði skólans.  

Gerður hefur verið verksamningur um greiningu á núverandi verklagi við skjalastjórnun, vistun og 

endurheimt skjala skólans. FB verður metinn út frá ISO 15489 gæðastaðlinum og viðurkenndu 

greiningarmódeli (GARP) fyrir þessháttar verkefni. 

Unnið hefur verið að jafnlaunavottun skólans, var ráðgjafi ráðinn til að leiðbeina yfirstjórn á haustönn 

2019 (ásamt þremur öðrum skólum) og samið við úttektaraðila. Skólinn hefur nú farið í gegn um 

forúttekt sem kom vel út og er raunhæft að skólinn geti farið í vottunarúttekt í október. Allt 

vottunarferlið hefur verið á borði yfirstjórnar en kynnt í gæðaráði. 

 

Kennslumat 
Á hverri önn fer fram kennslumat þar sem kennarar fá niðurstöður um stöðu sína og nemendur fá 

tækifæri til að láta í ljós skoðun sína á kennaranum og þeirri kennslu sem þeir fá í einstaka áföngum í 

skólanum. Athugasemdir og niðurstöður kannana voru síðan ræddar við kennara í 

starfsmannaviðtölum í lok haust- og vorannar. Eftirfarandi spurningar voru lagðar fyrir nemendur: 

 Kennarinn sýnir mér og öðrum virðingu 

 Kennarinn hjálpar mér að ná árangri í náminu 

 Mér finnst kennslan gagnleg 

 Ábendingar mínar til kennarans (opin spurning) 

Eftirfarandi mælikvarði var notaður í lokuðu spurningunum.   

Mjög sammála – frekar sammála – hvorki sammála né ósammála – frekar ósammála – mjög 

ósammála.    

Alls var könnunin lögð fyrir 426 hópa á haustönn, könnunin var  ekki lögð fyrir á vorönn þar sem 

kennsla var með breyttu sniði vegna samkomubanns. Í úrtaki á haustönn voru 6191 nemendur og 

2940 svöruðu, eða 47,9% svörun.  Mikill meirihluti nemenda er sammála eða mjög sammála að 

kennarinn sýni þeim virðingu (90%), hjálpi þeim að ná árangri í náminu (85%) og finnst kennslan vera 

gagnleg (82%). 

Skólafundur 
Í FB eru skólafundir haldnir tvisvar á skólaárinu, eða á haust- og vorönn. Viðfangsefni skólafunda er 

ákveðið í skólaráði sem er samráðsvettvangur skólastjórnenda, nemenda og kennara. Vegna 

samkomubanns féll skólafundur niður á vorönn 2020. 

Á haustönn var skólafundur haldinn 7. nóvember og tóku nemendur fyrir eftirfarandi umræðuefni: 

1 Viljið þið sjá FB taka þátt í Gettu betur og Morfís? 
2 Hvað er hægt að gera til að auka þátttöku nemenda í forprófum og inntökuprófum í Gettu betur og 
Morfís? 
3 Hvaða viðurlög eða refsingar ættu að vera við brotum á skólareglum? (Athugið sérstaklega að 
viðurlög og refsingar við brotum á skólareglum verða að vera raunhæf). 

Í hópsvörum frá nemendum kom fram að mikill meirihluti þeirra vildi að skólinn tæki þátt í Gettu 
betur. Skoðanir voru aðeins skiptari um Morfís en samt var mikill meirihluti með því að skólinn tæki 
þátt, sérstaklega ef einhverjir einstaklingar hefðu mikinn áhuga. 

Nemendur vildu að kynning á forprófum og inntökuprófum yrði miklu ákveðnari og færi mun meira 
fram í matsalnum og með því að gengið yrði í stofur. Einnig að einhverjar „gulrætur“ væru fyrir þá 
sem tækju þátt í þessum atburðum. Ljóst er að í kynningum á þeim verður að taka fram að 
þátttakendur geti fengið einingar eins og gert hefur verið undanfarna áratugi. 

Meirihluta nemenda þóttu refsingar og viðurlög nauðsynlegar ef skólareglur væru brotnar. Ýmsar 
hugmyndir komu fram en einhvers konar punktakerfi naut yfirgnæfandi stuðnings. Einhverjir töluðu 
einnig um eftirsetu, t.d. í rýminu milli Suður- og Norðurlands, „Wall of Shame“. Frumlegasta 
hugmyndin var ef til vill að „kennarinn fengi 5 mín með símann þinn ólæstan án eftirlits“. Punktakerfi 
og eftir að nemandi kæmist í ákveðinn fjölda punkta þyrfti hann að sinna þegn¬skylduvinnu, t.d. við 
að þrífa matsalinn, hjálpa til á bókasafni, o.þ.h. 

Fræðsludagar 
Fræðsludagur var á haustönn 9. október, þar var boðið upp á námsstuðning og áhugaverðar ferðir, 

fyrirlestra og íþróttaiðkun. Á vorönninni féll fræðslufundur er vera átti 23. mars niður vegna 

samkomubanns.  

Mat á skólastarfi í samkomubanni 
Viðhorfakönnun til ýmissa þátta er varða skólastarfið gefur innsýn inn í afstöðu nemenda til FB. Á 

vorönn 2020 var ekki talið ráðlegt að leggja hefðbundna könnun fyrir. Í þess stað var framkvæmd 

könnun um áhrif samkomubanns á nám og líðan nemenda í FB sérstaklega með tilliti til fjarnáms og 

starfsemi hans við þessar aðstæður. Könnunin var lögð fyrir í gegnum INNU og var svarhlutfall 53,9% 

Meirihluti nemenda fannst sér ganga vel að stunda nám í fjarnámi, þó sagðist fjórðungur nemenda 

eiga erfitt með að vera í fjarnámi. 

 

Mikill meirihluti nemenda, (91%) fannst þeim ganga vel eða allt væri í lagi með námið.    
 

 

 

 

 

Nemendur sögðust ekki þurfa aðstoð við tölvunotkun (98%).  Þegar spurt var um hvort þeir þyrftu  
meiri aðstoð við námið frá eftirtöldum aðilum kom berlega í ljós þörfin fyrir kennslu í skólastofunni.  
 

1. Frá kennara 65%  
2. Frá náms- og starfsráðgjafa 9%  
3. Frá vinnustofu 8%  
4. Annað 18%  

Undir liðnum annað (18%) bendir gróf flokkun skriflegra svara til, að fjórðungi nemenda fannst 
erfiðast að vera ekki í kennslustofunni og einnig kom fram að rúmlega 36% þeirra eigi erfitt með að 
skipuleggja tíma sinn, halda rútínu og læra heima. Í athugasemdum kom fram að nemendum fannst 
þeir þurfa að skila of mikið af verkefnum og að of mörg mismunandi kerfi væru í gangi (s.s.TEAMS; 
INNA, dreifnám og tölvupóstur). 
 

  
 

Nemendur segjast gæta þess að hreyfa sig reglulega (75%).  

Mikill meirihluti svarenda (82%) segist fá nægan svefn á hverri nóttu. 

Árangur nemenda 
Sóttar voru upplýsingar um námsgengi nemenda í Innu. Þar kemur í ljós að um 76,5% 

nemenda ljúka áföngum sínum og standast próf. Um 12,5% hættu í áföngum sínum og um 

11% að meðaltali féllu. Eins og sjá má í töflu 3 hér fyrir neðan tókst um 32,5% (31%)  

nemenda ekki að ljúka námi í þeim áföngum sem þeir voru skráðir í. 

Tafla 3. Námsárangur nemenda skólaárið 2019-2020 

                       Námsárangur nemenda skólaárið 2019 -2020  

  Einkunnir V20   Einkunnir H19 Meðaltal 

Einkunnir Fjöldi Hlutfall   Fjöldi Hlutfall 

D 8 0% D 9 0% 0,0% 

F 76 1% F 119 2% 1,5% 

H 369 6% H 506 7% 6,5% 

M 77 1% M 0 0% 0,5% 

S 461 8% S 555 8% 8,0% 

Z 22 0% Z 25 0% 0,0% 

0 228 4% 0 298 4% 4,0% 

1 175 3% 1 186 3% 3,0% 

2 148 3% 2 155 2% 2,5% 

3 184 3% 3 212 3% 3,0% 

4 161 3% 4 205 3% 3,0% 

5 395 7% 5 415 6% 6,5% 

6 607 10% 6 642 10% 10,0% 

7 772 13% 7 927 14% 13,5% 

8 1013 17% 8 1195 18% 17,5% 

9 892 15% 9 979 15% 15,0% 

10 286 5% 10 320 5% 5,0% 

Fjöldi 5874   Fjöldi 6748     

              

Féllu 668 11% Féllu 758 11% 11,0% 

Hættu 673 11% Hættu 923 14% 12,5% 

Stóðust 4533 77% Stóðust 5067 75% 76,5% 

 

Það er athyglisvert að vorönn 2020 sker sig ekki úr fjölda nemenda sem luku dagsskóla með 

fullnægjandi árangri. Í stefnuskjali ríkisaðila er viðmiðið fyrir árið 2020 77% og á vorönn hefur því 

markmiði verið náð. 

Tafla 3. Skipting nemenda á námsbrautir kvöldskóla haust 2018 – vor 2020 

  2018H 2019V 2019H 2020V 

Námsbrautir kk kvk kk kvk kk kvk kk kvk 

Húsasmiðabraut 100 2 113 7 109 7 128 7 

Rafvirkjabraut 102 10 125  11 123 8 134 10 

Sjúkraliðabraut 3 72 3 76 10 104 6 124 
Stúdentspróf að loknu 
starfsnámi 

3  1 1 1  3 2 6 

Ótilgreind braut  23 35 17 15 20 36 31 32 

Aðrar brautir 1 5 2     2    2 

 

Tafla 4. Skipting nemenda á námsbrautir dagskóla haust 2018- vor 2020 

Námsbrautir 2018H 2019V 2019H 2020V 

 kk kvk kk kvk kk kvk kk kvk 

Starfsbraut 25 21 23 21 24 22 26 22 

Félagsvísindabraut 45 87 28 71 27 72 21 58 

Hugvísindabraut 3 11 3 10 6 6 4 5 

Náttúruvísindabraut 30 27 29 20 34 18 25 14 

Íþróttabraut 41 18 39 15 44 12 36 7 

Tölvubraut 70 7 63 6 65 5 62 6 

Framhaldsskólabraut 36 22 31 22 34 25 24 21 
Opin braut-Ótilgreind braut - 
Innflytjendabraut 

57 75 56 86 60 94 54 95 

Stúdentspróf að loknu starfsnámi 3 7 5 4 2 6  2 4 

Fata- og textílbraut 2 33 1 37 7 35 7 29 

Myndlistarbraut 93 93 32 88 32 84 31 73 

Nýsköpunarbraut 12 2 11 5 10 8 9 4 

Húsasmiðabraut 70 3 73 6 79 6 104 8 

Rafvirkjabraut 106 9 103 10 122 12 115 12 

Sjúkraliðabraut 2 51 3 39  58  60 

Snyrtibraut 1 88  80  83   86 

Fjöldi 536 554 500 520 550 545 495 502 

Kynjahlutfall 49% 51% 49% 51% 50% 50% 50% 50% 

 

Brotthvarf 
Fylgst er náið með brotthvarfi nemenda úr skólanum. Brotthvarfið hefur verið viðvarandi á 

bilinu 12 -14% á hverri önn. Brotthvarf á síðasta skólaári var þó lítillega minna en áður eða 

12%. Vert er að benda á að á vorönn 2020 fór það niður í 11%, sem er minnsta brotthvarf 

síðustu voranna. 

Tafla 5. Brotthvarf nemenda í dagskóla vor og haust frá 2013 

Ár Haust % Vor % Meðaltal 

2013 12,96 12,30 12,64 

2014 12,40 15,90 13,51 

2015 11,30 13,10 12,21 

2016 13,06 16,70 14,86 

2017 14,55 13,00 13,78 

2018  11,58 16,00  13,79 

2019   13,68  12,00   

2020   11,00   

 

Tafla 6. Brotthvarf nemenda í kvöldskóla vor og haust frá 2013 

Ár 
Haust 
% 

Vor 
% Meðaltal 

2013 17,76 18,40 18,09 

2014 11,41 17,30 14,36 

2015 18,03 9,69 13,86 

2016 8,32 10,6 9,48 

2017 11,31 9,36 10,34 

2018 12,21 13,00 12,61 

2019 12,00 14,00  

2020  14,00  
 

Lokaorð 
Margt athyglisvert kemur fram í þessari skýrslu. Þó kannski helst það hversu vel nemendur 

og kennarar komu út úr samkomubanni í fjarnámi og í verklegri kennslu við loka skólaársins.  

Ef skoðaðar eru tölur um brottfall og námsárangur í skýrslunni kemur fram að árangur er 

betri en undanfarin ár. Ekki er ljóst hverju þetta er helst fyrir að þakka. En öflugt kennaralið 

og nemendaþjónusta gerði mikið. Á næsta skólaári verður bætt við varðandi þjónustu við 

nemendur með að auka við námsráðgjöf og sálfræðiþjónustu. Unnið hefur verið að því í 

vetur að endurskoða fyrirkomulag varðandi gæðamálin, þar sem meginhugsunin er sú að 

unnið er í teymisvinnu  

 

Reykjavík, 16. Júlí 2020 

Elvar Jónsson skólameistari  

Ólöf Helga Þór gæðastjóri 


